
Куч — адолатда

Такомиллашаётган тизим

Озодликдан маҳрум қилиш 
билан боғлиқ бўлмаган жазо
ларни ижро этиш, пробация 
бўлинмалари назорати ости
даги шахсларнинг хулқ-атвори 
устидан таъсирчан назоратни 
амалга ошириш бўйича янги 
тизим яратилди. Натижада 
пробация назорати остидаги 
шахслар томонидан қайта жи
ноят содир этиш ҳолатлари ка
майишига эришилмоқда.

Буни қуйидаги рақамлар 
ҳам яқ қол тасдиқлайди: 2021 
йилда пробация бўлинмалари 
назорати остидаги шахслар 
томонидан 1 минг 86 та жино
ят содир этилган бўлса, 2022 
йилда бу кўрсаткич 845 тани, 

2023 йилнинг 9 ойида 353 тани 
ташкил қилган.

Аммо бугунги кунда суд то
монидан тайинланган ахлоқ 
тузатиш, озодликни чеклаш, 
муайян ҳуқуқдан маҳрум қи
лиш ва мажбурий жамоат 
ишлари жазоларини ижро 
этиш, шунинг дек, шартли ҳукм 
қилинган ва жазони ўташдан 
муддатидан илгари шартли 
озод қилинган шахсларнинг 
хулқ-атвори устидан назорат 
қилишни тартибга солувчи 
ягона норматив-ҳуқуқий ҳуж
жат мавжуд эмаслиги ҳуқу қий 
бўшлиқ ва зиддиятларга олиб 
келмоқда.

(Давоми 3-бетда) 

Қонун ижодкорлиги

Кейинги йилларда мамлакатимизда илғор хорижий таж
риба ва халқаро стандартларни инобатга олган ҳолда ички 
ишлар органлари тизими изчил ислоҳ этилмоқда. Хусусан, 
ҳуқуқбузарликларни барвақт профилактика қилиш ва жи
ноятчиликка қарши курашиш бўйича амалга оширилаётган 
чоратадбирлар натижасида пробация хизмати фаолияти 
йўлга қў йилди.

пробация хизматидаги ҳуқуқий бўшлиқ 
ва зиддиятлар бартараф этилмоқда

бу борада қулай ва соддалаштирилган 
тартиб жорий этилмоқда

Ўзбекистон Бирлашган мил
латлар ташкилотининг Инсон 
ҳуқуқлари бўйича ҳаракатга 
чақирувини қўллаб-қувватлай-
ди. “Ўзбекистон-2030” стра-
тегияси Бирлашган миллатлар 
ташкилотининг 2030 йилгача 
Барқарор ривожланиш мақ
садларига мос бўлиб, “Ҳеч 
кимни ортда қолдирмаслик” 
тамойилини таъминлашга қа
ратилган.

Шу йил апрель ойида мам
лакатимизда илк бор консти-
туциявий референдум ўтка
зилди, унинг тамал тоши инсон 
ҳуқуқ ва манфаатларини таъ
минлаш, инсон қадр-қимма
тини ҳимоя қилишдан иборат 
бўлди. Конс титуциямизда ин
сон ҳуқуқлари, сўз ва эътиқод 
эркинлиги, миллати, тили ва 
динидан қатъи назар, барча 

фуқароларнинг тенг ҳуқуқли
лиги тамойилларига содиқлик 
ўз тасдиғини топган.

Ўзбекистон Бирлашган 
мил  латлар ташкилоти Ин
сон ҳуқуқлари бўйича кенга
ши аъзоси сифатида Инсон 
ҳуқуқлари бўйича миллий 
стратегия ни амалга ошир
моқда. Охирги 3 йил ичида 
қуйидаги ишлар амалга оши
рилди:

Ўзбекистон Бирлашган 
миллатлар ташкилотининг 
Ногиронлар ҳуқуқлари тўғ-
рисидаги конвенциясини 
ратификация қилди, ногирон
ларни давлат томонидан қўл
лаб-қувватлаш тизимини тако
миллаштириш бўйича ҳуқуқий 
ва маъмурий чора-тадбирлар 
амалга оширилмоқда.

2023 йил октябрь ойи

да ёшлар ҳуқуқлари бўйича 
халқаро форум бўлиб ўтди 
ва Ёшлар ҳуқуқлари бўйича 
Марказий Осиё декларация-
си қабул қилинди.

Ўзбекистонда болалар 
меҳнатидан бутунлай воз ке-
чилди ва мажбурий меҳнат-
га барҳам бериш соҳасида 
сезиларли натижаларга эри
шилди. Халқаро ташкилотлар, 
хусусан, Халқаро меҳнат таш
килоти, Жаҳон банки, «Коттон 
кампейн» пахта кампанияси 
даврида болалар меҳ натига 
барҳам берилганини ижобий 
қайд этди. Янгиланган Консти
туциямизда болалар меҳна
ти ва мажбурий меҳнатни 
тақиқлаш кафолатланган ва 
бундай ҳаракатлар учун жино
ий жавобгарлик белгиланган.

(Давоми 2-бетда) 

ИНСОН ҲУҚУҚЛАРИ ҲИМОЯСИ 
ВА БАҒРИКЕНГЛИК МУҲИТИ

Жамиятимиз мақсади

Бу йил халқаро ҳамжа-
мият Инсон ҳуқуқлари 
умумжаҳон декларация-
си қабул қилинганининг 
75 йиллигини нишонла-
моқда. Янги Ўзбекистон-
да сиёсий, ҳуқуқий ва 
ижтимоий-иқтисодий 
модернизация қилиш бо-
расида амалга ошири-
лаётган ислоҳотларда 
инсон ҳуқуқлари асосий 
ўринни эгаллайди.

Янги таҳрирдаги Конститу
циямизнинг 55-моддасида ҳар 
кимга ўз ҳуқуқ ва эркинликла
рини суд орқали ҳимоя қилиш, 
бузилган ҳуқуқ ва эркинликла
рини тиклаш учун унинг иши 

қонунда белгиланган муддат
ларда ваколатли, мустақил 
ҳамда холис суд томонидан 
кўриб чиқилиши ҳуқуқи кафо
латланди.

(Давоми 3-бетда) 

Суд қарорларини 
ҚАЙТА КЎРИШ

Мамлакатимизда инсон қадри устуворлигини таъмин-
лаш,  фуқароларнинг конституциявий ҳуқуқларини рўёбга 
чиқариш ва жамиятда адолатни қарор топтириш мақса-
дида суд орқали шахс ҳуқуқ ва қонуний манфаатлари ҳимоя-
сини кучайтириш, одил судлов сифати ва самарадорлигини 
оширишга қаратилган кенг кўламли ташкилий-ҳуқуқий 
тадбирлар амалга оширилди.

Моҳият

Хабар

Судьялар миллий 
конференцияси:

маънавияти баланд ва иродаси мустаҳкам 
судья адолатсизликка йўл қўймайди

Тошкентда “Одил судловни амалга оширишнинг долзарб 
масалалари” мавзусидаги Судьялар миллий конференцияси 
ўз ишини бошлади.

Олий суд, АҚШ Халқаро 
тараққиёт агентлиги (USAID) 
ҳамда “East-West Management 
Institute” (EWMI) нодавлат но
тижорат ташкилотининг Ўз
бекистондаги филиалининг 
“Суд тизимини мустаҳкамлаш” 
(JSSA) қўшма лойиҳаси билан 
ҳамкорликда ташкил этилган 
ушбу анжуманда Олий суд, 
Судьялар олий кенгаши ва 
Судьялар олий мактабининг 
вакиллари, Қорақалпоғистон 
Республикаси, вилоятлар ва 
Тошкент шаҳрининг барча суд
ларидан юздан зиёд судьялар 
иштирок этмоқда.

Тадбирнинг очилиш ма
росимида сўзга чиққан Олий 

суд раиси Бахтиёр Исломов, 
USAIDнинг Ўзбекистонда
ги миссияси раҳбари Девид 
Хофф ман, Судьялар олий 
кенгаши раисининг ўринбоса
ри Алишер Жалилов ва JSSA 
лойиҳаси раҳбари, EWMIнинг 
Ўзбекистондаги филиали ди
ректори, судья Соня Простран 
бу каби конференцияларнинг 
ўтказилиши одил судловни 
амалга оширишнинг долзарб 
масалаларини ҳамда амали
ётда юзага келаётган муам
моларни кенг муҳокама қилиш 
учун яхши имконият ва қулай 
майдон эканини таъкидлади.

(Давоми 4-бетда) 

Асоссиз 
қўйилган айблов

Адолат- одил судлов мезони

Янги таҳрирдаги Конституциямизнинг 29-модда-
сида “Жиноят учун ҳукм қилинган ҳар ким қонун-
да белгиланган тартибда ҳукмнинг юқори турувчи 
суд томонидан қайта кўриб чиқилиши ҳуқуқига, 
шунингдек, афв этиш ёки жазони енгиллаштириш 
тўғрисида илтимос қилиш ҳуқуқига эга”лиги белги-
лаб қўйилган.

(Давоми 2-бетда) 

БАРЧА ЎЗГАРИШ ВА ЯНГИЛАНИШЛАР 
ХАЛҚИМИЗ ФАРОВОНЛИГИГА ХИЗМАТ ҚИЛАДИ
Президент Шавкат Мирзиёев ҳу-

дудлар иқтисодиёти, муҳим ижти-
моий дастурлар ижроси билан та-
нишиш мақсадида 16 ноябрь куни 
Сурхондарё вилоятига келди.

Дастлаб буюк олим Ҳаким ат-Терми
зий мақбараси зиёрат қилинди. Қуръ
он тиловат этилиб, юртимизга тинчлик, 
халқимизга фаровонлик тиланди. Ула
молар билан суҳбатда бугунги таҳликали 
замонда содир бўлаётган турли низо ва 
урушлар туфайли бегуноҳ инсонлар қони 
тўкилаётгани қайд этилди. Бу юртимиз
даги тинчлик-осойишталик қадрини яна
да теран англатиб, инсонда шукроналик 
руҳини уйғотади. Бундай улуғ неъматлар 
аҳамиятини, Термизий каби боболари
миз илм-маърифатини ёшларга етказиш 
муҳимлиги таъкидланди. Шу масалалар 
бўйича Термизда илмий конференция 
ўтказиш таклифи илгари сурилди.

Вилоят иқтисодиёти сўнгги йилларда 
замонавий саноатни йўлга қўйиш, озиқ-
овқат маҳсулотларини қайта ишлаш, 
қурилиш материаллари ишлаб чиқариш 
ва текстиль соҳасини ривожлантириш, 
қишлоқ хўжалиги маҳсулотлари етишти
риш ҳажмини ошириш орқали янада юк
салмоқда.

Давлатимиз раҳбарининг бевосита 
ғояси асосида жанубдаги воҳа салоҳия
тидан келиб чиқиб, ҳудудларнинг “ўсиш 
нуқталари” белгилаб олингани одамлар
нинг турмуш даражасини ошириб, тинч, 
тўкин ҳаётидан рози бўлиб яшашига хиз
мат қилаётир. Президентимизнинг жо
рий йил 13 март куни вилоятга ташрифи 
чоғида ҳудудни ижтимоий-иқтисодий ри
вожлантириш юзасидан белгилаб берган 
вазифалари ижроси ҳам юрт ободлиги ва 
Сурхон аҳлининг фаровон ҳаётини таъ
минлашда муҳим омил бўлмоқда. Жум
ладан, йилнинг ўтган 9 ойида вилоят да 
ялпи ҳудудий маҳсулот 29,4 триллион 
сўмни ташкил этиб, ўсиш суръати 105,2 
фоизга етди. Саноат маҳсулотлари 
ишлаб чиқариш 5,9 триллион сўмни, халқ 
истеъмол моллари ишлаб чиқариш ҳа
жми 1,7 триллион сўмни, пудрат ишлари 
5,2 триллион, қишлоқ хўжалиги маҳсулот
лари 24,2 триллион, хизматлар ҳажми 11 
триллион сўмни ташкил этди. Аҳоли жон 
бошига ҳисоблаганда ялпи ҳудудий маҳ
сулот ҳажми 10,4 миллион сўмга еткази
либ, ўтган йилнинг мос даврига нисбатан 
102,7 фоизга ўсиш таъминланди. 161,8 

миллион долларлик маҳсулот экспорт 
қилинди. Ишлаб чиқарилаётган рақобат
бардош маҳсулотлар Хитой, Россия, По
кистон, Туркия, Афғонистон, Қозоғистон 
каби дунёнинг 27 давлатига экспорт қи
линмоқда. Дастурлар асосида 1,3 милли
ард долларлик 1 минг 36 лойиҳа амалга 
оширилмоқда.

Вилоят иқтисодиётида юз бераётган 
бундай оламшумул ўзгаришлар одамлар
нинг бандлик масаласини ҳал этиш, бар
ча замонавий қулайликларга эга уй-жой
лар қуриш, йўллар, таълим, тиббиёт 
ва бошқа ижтимоий соҳа объектларини 
тубдан реконструкция қилиш, янгилари
ни барпо этиш сингари ишлар кўламини 
кенгайтирди. Масалан, ўтган йилнинг 9 
ойида 203 минг 300 иш ўрни ташкил этил
ган бўлса, жорий йилнинг шу даврида 353 
минг 300 та иш ўрни яратилди.

Яқин йилларда ҳам аграр ҳудуд бўл
ган вилоят иқтисодиёти юксалиб, да
ромад манбаи ошаётгани камбағаллик 
даражасини 13,8 фоиздан 11,2 фоизга 
камайтирди.

Президент Шавкат Мирзиёев ташриф 
доирасида Бойсун туманида бўлиб, 
халқимиз фаровонлигига хизмат қила
диган йирик лойиҳалардан бири – “Мус-
тақилликнинг 25 йиллиги” газ-кимё ма
жмуаси қурилиши билан танишди.

Бу ерда газ кони бир неча ўн йиллар 
олдин топилган. Бироқ географияси 
мураккаблиги, ўша пайтда замонавий 
технология ва маблағ бўлмагани учун 
кон ўзлаштирилмаган. Президентимиз 
Шавкат Мирзиёев қатъияти билан бу бо
рада амалий қадамлар ташланди. Дав
латимиз раҳбари 2019 йил апрель ойи
да бу ерда бўлиб, дастлабки қидирув ва 
техник-иқтисодий асослар билан таниш
ган эди. Ўша йилнинг декабрь ойида за
водни қуриш ишлари бошланди. “Surhan 
Gas Chemical Operating Company” хори
жий корхонаси томонидан амалга оши
рилаётган ушбу лойиҳанинг қиймати 2,9 
миллиард доллар. Мажмуа йилига 5 мил
лиард метр куб газни қазиб чиқариш ва 
қайта ишлаш қувватига эга бўлади. Ҳо
зиргача конни ўзлаштиришга 1 миллиард 
450 миллион долларлик инвестиция ки
ритилиб, 20 та қудуқда бурғилаш ишлари 
якунланган. 11 та газ қудуғи синовдан му
ваффақиятли ўтган. Пойдевор ишлари 
ва металл конструкциялар қуриш деярли 
якунига етган.

Завод лойиҳалари ва қурилиши “Shell” 
компаниясининг лицензияланган техно
логиялари асосида олиб борилмоқда. У 
энг илғор экологик талабларга мос бў
либ, ишлаб чиқаришдаги зарарли чиқин
диларни 99 фоиз зарарсизлантириш им-
кониятига эга. Бундай ускуналар МДҲ 
давлатлари ичида биринчи бор ушбу 
заводга ўрнатилмоқда. Яна бир муҳим 
жиҳати, завод электр энергияни ҳам ўзи 
генерация қилади ва туман аҳолисига ет
казиб беради.

Давлатимиз раҳбари шу ерда геоло
гик қидирув ва сейсмик тадқиқот ишлари 
якунлари билан танишди. Инвесторлар, 
конни ўзлаштиришда қатнашаётган мута
хассис ва қурувчилар билан суҳбатлашди.

– Асосий мақсад газни хомашё ҳо
латида сотиш эмас, уни қайта ишлаб, 
қўшимча қийматли маҳсулотлар олиш 
бўлиши лозим. Инвестиция тез вақтлар
да ўзини оқлаб, завод рақобатбардош 
бўлиши учун охирги маҳсулот сифатли 
ва юқори даромадли бўлишига эришиш 
керак, – деди Шавкат Мирзиёев.

Бу бўйича қарор ишлаб чиқиш вазифа
си қўйилди. Мажмуа Бойсун шаҳридан 
20 километр узоқда жойлашган. Айни 
пайтда унинг қурилишида 7 мингдан ор
тиқ киши, махсус техникалар ишламоқда. 
Лойиҳанинг биринчи босқичи келгуси йил 
май ойида ишга туширилади, 2025 йилда 
тўла қувватга чиқади. 

Президентимиз Сариосиё туманида
ги Тўпаланг гидроэлектр станциясида 
амалга оширилган модернизация ишла
рини ҳам кўздан кечирди.

Мамлакатимиз ҳам иқтисодий, ҳам аҳо
ли сони жиҳатидан ўсиб, энергетика қув
ватларига талаб йилдан-йилга ортмоқда. 
Буни таъминлаш мақсадида давлатимиз 
томонидан барча манбалар ишга солин
моқда. Жумладан, гидроэнергетикани 
ри вожлантиришга катта урғу бериляпти. 
Сўнгги йилларда 19 та янги гидроэлектр 
станция барпо этилди, 13 таси модерни
зация қилинди. Улардан энг муҳими Тўпа
ланг гидроэлектр станциясидир. У 2006 
йилда ишга туширилган пайтда жами 30 
мегаватт қувватли иккита агрегат бўлган.

Давлатимиз раҳбари 2019 йилнинг 
апрель ойида бу ерга ташриф буюриб, 
яна иккита гидроагрегат қуриш юзасидан 
топшириқ берган эди. Аввалига сув ом
бори тўғони қўшимча 20 метрга кўтарил
ди. Натижада унинг сиғими 380 миллион 

куб метрдан 500 миллионга етказилди. 
Замонавий технологиялар асосида қури
лиш-монтаж ишлари олиб борилиб, жами 
қуввати 145 мегаваттли иккита агрегат 
ўрнатилди. Шу тариқа, Тўпаланг ГЭСи
нинг умумий қуввати 175 мегаваттга етиб, 
Чорвоқ ГЭСидан кейин мамлакатимизда
ги иккинчи йирик станцияга айланди.

Самарадорлигини айтганда, бу 
ерда йилига қўшимча 467 миллион 
киловатт/соат электр қуввати яратилди. 
Қарийб 167 мингта хонадоннинг электр 
таъминоти яхшиланди. Бу йилига ўртача 
107 миллион метр куб табиий газни те
жаш имконини беради.

Президентимизнинг жорий йил март 
ойида Сурхондарё вилоятига ташрифи 
чоғида Тўпаланг гидроэлектр станцияси
ни модернизация қилиш лойиҳасига старт 
берилган эди. Галдаги ташриф чоғида 
мазкур лойиҳа асосида амалга оширила
ётган ишлар билан яқиндан танишилди. 
Шу ерда Тўпаланг дарёси негизида гидро
энергетика қувватларини ошириш бўйича 
тақдимот ҳам ўтказилди. Унга кўра, кел
гуси йилларда дарёнинг юқори қисмида 
қуриш учун 20 та истиқболли лойиҳа ша
кллантирилган. Уларнинг умумий қуввати 
264 мегаватт бўлиши мўлжалланган.

Давлатимиз раҳбари бу ишларни кен
гайтириб, ҳар бир сой, имконияти бор 
ҳар бир маҳаллада микро ГЭСлар барпо 
этиш мумкинлигини таъкидлади. Шунинг-
дек, Сурхондарёда кўмир қазиб олиш 
имкониятлари бўйича ахборот берилди. 
Қайд этилганидек, ҳудудда 82 миллион 
тонна кўмир захираси аниқланган. Бу
гунги кунда 541 минг тонна қазиб олин
моқда. Буни 2 миллион тоннага етказиш, 
мутахассислар тайёрлаш зарурлиги кўр
сатиб ўтилди.

Мамлакатимизда қайта тикланувчи 
энергия манбалари кўпайтирилмоқда. 
Жумладан, гидроэнергетикада бир оқим 
орқали кўп марта “яшил энергия” ҳосил 
қилиш мумкин. Шу боис Президентимиз
нинг 2017 йил 17 октябрдаги қарорига му
вофиқ, Тўпаланг дарёсида кичик электр 
станциялари ҳам қурилди. Хусусан, 2020 
йил декабрь ойида 37 мегаватт ли “Зар
чоб-1” ҳамда 2021 йил сентябрь ойида 
38 мегаваттли “Зарчоб-2” ГЭСлари ишга 
туширилди. Бугунги кунда уларда 48 
мингта хонадонга етадиган электр энер
гияси ҳосил қилинмоқда.

(Давоми 2-бетда) 

судда судланувчи зиммасидан олиб ташланди

ИНСОН ҲУҚУҚЛАРИ ҲИМОЯСИ ВА 
БАҒРИКЕНГЛИК МУҲИТИ

 (Бошланиши 1-бетда)
Мамлакатимизда 2030 йилгача 

гендер тенгликка эришиш стратегия
си фаол амалга оширилмоқда. 2023 
йил март ойида аёллар ва болаларни 
зўравонликдан ҳимоя қилиш бўйича 
қўшимча чора-тадбирларни назарда 
тутувчи муҳим қонун қабул қилинди. 
Оилавий зўравонлик учун жиноий 
жавобгарлик жорий этилмоқда, бо
лаларга нисбатан жинсий жиноятлар 
учун жавобгарлик кучайтирилмоқда. 

Ўзбекистон қийноқ қўлланилишини 
қатъиян қоралайди. Мамлакат Пре
зиденти ўз нутқларида қийноқларга 
мутлақо йўл қўйиб бўлмаслиги, шу
нингдек, қийноқлар учун жавобгар
лик муқаррарлигини таъкидлади. 
Қийноқлар ва зўравонликнинг бошқа 
турлари Конституция даражасида 
тақиқланган. 

БМТнинг устав органлари ва шарт
нома қўмиталари тавсияларига кўра, 
“Омбудсман плюс” модели асосида 
қийноқларнинг олдини олиш бўйича 
Миллий превентив механизми яра
тилди. Болалар Омбудсмани, Ин
сон ҳуқуқлари бўйича миллий мар
каз ва Бизнес-омбудсманга жазони 
ижро этиш муассасаларини монито
ринг қилиш ваколати ҳам берилган. 
Фуқаролик кодексига қийноқлардан 
жабр ланганларга етказилган зарар
ни қоплаш тартибини назарда ту
тувчи ўзгартиш лар киритилди. Бу 
қийноқлардан жабр ланганларга ижти
моий, ҳуқуқий, психологик ва тиббий 
ёрдам кўрсатиш имконини беради.

Ўзбекистон БМТнинг Инсон ҳуқуқ-
лари соҳасидаги таълим бўйича 
Жаҳон дастурида фаол иштирок эт
моқда. Мамлакатда Инсон ҳуқуқла-
ри бўйи ча миллий таълим дасту-
ри амалга оширилмоқда. Касб-ҳунар 
ва олий таълим тизимида “Инсон 
ҳуқуқлари”, “Aёллар ҳуқуқлари”, 
“Бола ҳуқуқлари” ўқув ва махсус курс-
лари жорий этилмоқда. Имкония ти 
чекланган шахс лар, аёллар, болалар 
ва мигрантлар ҳуқуқлари бўйича ўқув 
курслари очилмоқда. Инсон ҳуқуқла
ри бўйича қатор қўлланма ва рисола
лар доимий равишда чоп этилмоқда, 

Инсон ҳуқуқлари бўйича таълим элек
трон платформаси ишга туширилди.

Охирги қисқа давр мобайни
да биз БМТнинг инсон ҳуқуқлари 
бўйича тузилмалари билан ўзаро 
ҳамкорликда сезиларли ютуқларга 
эришдик. Шу йилнинг март ойида 
БМТ Инсон ҳуқуқлари бўйича олий 
комиссари Ф.Тюрк Ўзбекистонга 
ташриф буюрди.

Биз Инсон ҳуқуқлари бўйича кен
гашнинг барча мандат эгаларига 
мамлакатимизга ташриф буюриш 
учун доимий таклифнома юбордик. 
БМТ махсус маърузачиларининг дин 
ва эътиқод эркинлиги, судьялар ва 
адвокатларнинг мустақиллиги, шу
нингдек, терроризмга қарши курашда 
инсон ҳуқуқларини ҳимоя қилиш каби 
масалалар бўйича тавсияларини ино
батга олганмиз.

Шуни ҳам қайд этиш жоизки, дин ва 
эътиқод эркинлиги ҳуқуқи ҳар бир ин
соннинг асосий ҳуқуқидир. Дунё миқё
сида диннинг жамоат кун тартибини 
шакллантиришдаги ролини ҳисоб
га олган ҳолда барча одамларнинг 
ҳуқуқларини ҳимоя қилиш халқаро 
муносабатлар ва миллий сиёсатнинг 
тобора муҳим жиҳатларига айланиб 
бормоқда.

Дунёвийлик бугунги Ўзбекистон
нинг таянчидир. Маънавият ҳар бир 
инсоннинг шахсий иши бўлса, дунё-
вийлик барчамизга тегишли. 

Глобаллашув ва минтақавийла
шу в    нинг турли жараёнлари туфай
ли шиддат билан ўзгариб бораёт
ган бугунги дунёда кўп конфессияли 
жамият нинг қулай яшаши учун дав
лат ва диний бирлашмалар ўртаси
даги самарали ҳамкорликни қарор 
топтириш асосий вазифа саналади. 
Бундан кўзланган умумий мақсад – 
фуқаролар учун яхши яшаш шароит
ларини яратиш, шунингдек, муносиб, 
юқори турмуш даражасини сақлаб қо
лишдан иборат.

Дин жамият, давлат ва ҳар бир 
шахс нинг индивидуал ривожланишига 
таъсир этувчи муҳим омиллардан бири 
ҳисобланади. Диний эркинлик соҳаси
даги ислоҳотлар Янги Ўзбекистонда 

амалга оширилаётган сиё сий-ҳуқуқий 
ислоҳотларнинг узвий қисмидир.

2019 йилдан буён биз халқаро ҳам
корлар ва фуқаролик жамияти инсти
тутлари, хусусан, диний конфессия-
лар ва диний ташкилотлар билан 
эътиқод эркинлиги масалалари бўйи
ча 30 та онлайн ва офлайн учрашув 
ўтказдик. 2022 йил май ойида Бухоро 
шаҳрида “Дек ларациялар мулоқоти” 
мавзусида халқаро форум ташкил қи
линди. 

Ҳозирги пайтда 2,3 мингдан ортиқ 
диний ташкилотлар адлия органлари
да рўйхатга олинган. Янги қонунга му
вофиқ кейинги уч йилда уларнинг са
фига 48 та янги ташкилот қўшилгани 
мамлакатимизда диний эркинликни 
таъминлаш масалаларига алоҳида 
эътибор қаратилаётганининг ёрқин 
намунасидир. Юртимизда турли кон
фессиялар ва турли этник гуруҳлар 
биргаликда яшашининг кўп асрлик 
тарихий тажрибаси тўпланган. Қадим 
замонлардан буён юртимиз ҳудудида 
кўп минг йиллар давомида турли дин 
ва эътиқодлар ёнма-ён яшаб келган.

Бундай динлараро бағрикенглик 
бизга аждодлардан қолган меросгина 
эмас, балки бугунги кунда амал қила
ётган урф-одат ва анъаналаримиз
нинг ҳам асоси ҳисобланади.

Ўзбекистонда диний эркинлик, эъ
тиқод ва хавфсизлик масалалари 
бир-биридан алоҳида кўриб чиқил
майди. Байрут декларацияси ва унда 
ўз аксини топган “Инсон ҳуқуқлари 
учун эътиқод”га оид 18 та мажбу
риятга тааллуқли қоидаларни қўл
лаб-қувватлаган ҳолда халқимиз 
референдумда янгиланган Конститу
цияни қабул қилди. Унда Янги Ўзбе
кистоннинг “беш таянчи”, яъни Ўзбе
кистон суверен, демократик, ҳуқуқий, 
ижтимоий ва дунё вий давлат экани 
(1-модда) таъкидланиб, мамлакат ке
лажаги белгилаб берилди.

Ўзбекистон Конституциясида ҳар 
кимнинг эътиқод эркинлиги кафолат
ланган — ҳар ким хоҳлаган динга эъ
тиқод қилиш ёки ҳеч қайси динга эъ
тиқод қилмаслик ҳуқуқига эга. Диний 
қарашларни мажбуран сингдиришга 

йўл қўйилмайди (35-модда).
Дунёвийлик ва эътиқод эркинлиги 

тамойилларига асосланиб, янгилан
ган Конституцияда тенглик, ҳар бир 
инсонга тенг ҳурмат, эътиқод эркин
лиги кафолатланди, давлат диний 
ишларга аралашмаслиги, яъни дин 
ва давлатнинг бир-биридан ажратил
гани кафолатланди (75-модда).

Ранг-баранг дунёмизда бағрикенг-
лик ва камситмаслик тушунчалари на
фақат идеал (истак-интилиш), балки 
зарурат саналади. Ўзбекис тонда дав
лат сиёсатининг энг муҳим устувор 
йўналишларидан бири – бағрикенглик 
ва инсонпарварлик маданиятини ри
вожлантириш, жамиятда миллатлар-
аро, конфессиялараро ва фуқаро л ар
аро тотувликни мустаҳкамлашдир.

Миллатлараро ва конфессиялар-
аро тотувлик “Ўзбекистон-2030” 
стратегиясининг устувор йўналиш-
ларидан бири сифатида белгилан
ган. Ўзбекис тоннинг миллатлараро 
муносабатлар соҳасидаги давлат 
сиёсати концепция си ҳаётга татбиқ 
этилмоқда. Ҳозирда 12 тилда те
лекўрсатув ва радио эшиттиришлар 
эфирга узатилади, 10 дан ортиқ тил
да газета ва журналлар нашр эти
лади. Мамлакатдаги умумтаълим 
мактабларининг қарийб 20 фоизида 
таълим 7 тилда амалга оширилади.

Мухтасар айтганда, мамлакатимиз
да миллати, тили, дини ва ижтимоий 
келиб чиқишидан қатъи назар, ҳамма 
учун эътиқод эркинлиги амал қили
ши, барча диний эътиқод конфессия
ларининг эркин фаолият юритиши 
учун зарур шарт-шароитлар яратиш, 
барча миллатлар ва элатлар ҳамда 
турли дин вакилларининг тинч-тотув 
яшашини таъминлаш сиёсати изчил 
давом эттирилади. Зеро, янгилан
ган Конс титуциямизда динлараро ва 
миллатлараро тотувлик зарурлиги 
кафолатланган. Бундай тотувлик ҳар 
доим, айниқса, ҳозирги пайтда жуда 
муҳимдир.

Акмал САИДОВ,
Инсон ҳуқуқлари бўйича 

Ўзбекистон Республикаси 
Миллий маркази директори

Жамиятимиз мақсади

 (Бошланиши 1-бетда)
Бош Қомусимизда кафо

латланган ушбу меъёр мил
лий қонунчилигимизда ҳам ўз 
ифодасини топгани жамиятда 
қонун устуворлигини таъмин
лаш, одил судловга эришиш, 
фуқароларнинг келажакка 
ҳам  да суд ҳокимиятига нисба
тан ишончини янада оши
ришда муҳим ҳуқуқий асос ва
зифасини ўтамоқда.

Ҳаётда бошқалар содир 
этган жиноий қилмиш айбсиз 
одамнинг зиммасига қўйилса, 
табиийки, адолатсизлик ва 
ноҳақликдан ўша одам қат
тиқ азият чекади. Сирдарёлик 
Раҳматулла Эргашев (исм-ша
рифлар ўзгартирилган) яқин
да худди шундай ташвишни 
бошидан кечирди.

Шу ўринда воқеа тафсило
тини баён қиладиган бўлсак, 
Қурилиш вазирлиги ҳузурида
ги ”Шаҳарсозлик ҳужжатлари 
экспертизаси” давлат уни
тар корхонасининг Сирдарё 
вилояти филиали Гулистон 
шаҳридаги “Олимпия заҳи
ралари” мактаб-интернатида 
спорт зали барпо этилиши 
бўйича бошланғич баҳоси 7 
миллиард 510 миллион 337 
минг сўмлик қурилиш ишлари 
учун 19954-сонли экспертиза 
хулосасини беради. Шундан 
сўнг ўтказилган тендер на
тижаларига кўра, буюртмачи 
— “Спорт объектлари инфра

тузилмасини ривожлантириш 
бўйича инжиниринг компания-
си” давлат унитар корхонаси 
ва пудратчи — “Комплект ре
монт электро-палатка” кор
хонаси ўртасида 2021 йил 27 
октябрда умумий қиймати 7 
миллиард 128 миллион 173,9 
минг сўмлик пудрат шартнома
си тузилади.

2022 йилнинг 18 майида 
Сирдарё вилояти ҳокимлиги
нинг қурилиш бўйича “Ягона 
буюртмачи хизмати” инжи
ниринг компанияси билан 
пуд ратчи корхона ўртасида 
пудрат шартномасига 2-сон
ли қўшимча келишув бити
ми имзоланади. Унга асосан 
қурилишни зиммасига олган 
пудратчи корхонанинг ҳисоб 
рақамига 6 миллиард 333,6 
миллион сўм маблағ ўтказиб 
берилади.

Қурилиш объектида бажа
рилган ишларни топшириш-қа
бул қилишда буюртмачи 
— “Спорт объектлари инфра
тузилмасини ривожлантириш 
бўйича инжиниринг компания-
си” давлат унитар корхонаси 
техник назоратчиси Имомали 
Тиловов, Сирдарё вилояти 
ҳокимлигининг қурилиш бўйи-
ча “Ягона буюртмачи хизмати” 
инжиниринг компанияси тех
ник назоратчилари Раҳматул
ла Эргашев ва Шоҳназар Хў
жақулов иштирок этишади.

Сирдарё вилояти давлат 

молиявий назорати бошқар
маси томонидан “Олимпия 
заҳиралари” мактаб-интер
натида енгил конструкцияли 
сэндвич панелларидан спорт 
зали биноси қурилиш-монтаж 
ишларининг лойиҳа-смета 
ҳужжатларига мослиги юза
сидан ўрганиш ўтказилганда 
бу жараёнда қинғирлик содир 
этилгани маълум бўлади.

“Ягона буюртмачи хизмати” 
инжиниринг компанияси тех
ник назоратчиси Р.Эргашев 
пудратчи корхона раҳбари 
Э.Ирисбоев билан олдиндан 
ўзаро жиноий тил бириктириб, 
объектда қурилиш-таъмирлаш 
ишлари бажарилгани тўғриси
да сохта маълумот ва ёзувлар 
қайд этилган далолатнома 
ҳамда маълумотномаларни 
тузиб, аслида бажарилмаган 
987,4 миллион сўмлик маблағ
ни ўзлаштириш ва растарата 
қилиш йўли билан талон-то
рож қилганликда айбланиб, 
тергов органи томонидан суд
га берилади.

Биринчи босқич суди Р.Эр
гашевни Жиноят кодексининг 
167-моддаси 3-қисми “а” бан
ди ва 228- моддаси 2-қисми 
“б” банди билан айбдор деб 
топади. Унга бир йил муддат
га муассаса, корхона ва таш
килотларда мансабдорлик, 
моддий жавобгарлик вази
фаларида ишлаш ҳуқуқидан 
маҳрум қилган ҳолда икки йил 

икки ой ахлоқ тузатиш ишлари 
жазоси тайинланади. Суд Жи
ноят кодексининг 62-моддаси 
тартибида Р.Эргашевга 2022 
йил 14 декабрдан 2023 йил 7 
февралга қадар қамоқда бўл
ган кунларининг ҳар бир куни
ни ахлоқ тузатиш ишларининг 
уч кунига тенглаштириб, ўташ 
учун иш ҳақининг йигирма фо
изини давлат ҳисобига ушлаб 
қолган ҳолда бир йил-у саккиз 
ой йигирма бир кун ахлоқ ту
затиш ишлари жазосини қол
диради.

Аммо судланувчи Р.Эрга
шев апелляция шикоятида 
спорт зали биноси қурилиши 
бўйича 987 миллион 400 минг 
сўмлик иш ҳажмини қўшиб 
ёзмагани, ушбу айбловнинг 
асоссизлигини бил дирган. 
Бун дан ташқари у бажарилма
ган ишлар қўшиб ёзилган ол
тита ҳисоб-фактураларнинг 4 
ва 5-сонлиларига имзо қўйга
ни, қолган ҳисоб-фактуралар
даги имзолар бошқа техник 
назоратчиларга тегишли эка
нини ҳам баён этган.

Р.Эргашев ўзи имзолаган 4 
ва 5-сонли ҳисоб-фактуралар 
бўйича 318 миллион 404 минг 

695 сўмлик бажарилмаган 
иш ҳажмини қўшиб ёзганини 
тан олиб, етказилган зарар 
ишларни бажариш йўли билан 
тўлиқ қопланганини таъкид
лаб, суд ҳукмининг ўзига оид 
қисмини бекор қилиш ва оқлов 
ҳукми чиқаришни сўраган.

Яқинда Сирдарё вилояти 
суди апелляция инстанцияси 
очиқ суд мажлисида судланув
чи Р.Эргашевнинг шикоятида 
келтирилган важлар фуқа
ровий даъвогар ва гувоҳлар 
иштирокида батафсил кўриб 
чиқилди.

Фуқаровий даъвогар — Сир
дарё вилояти ҳокимлигининг 
қурилиш бўйича “Ягона бу
юртмачи хизмати” инжиниринг 
компанияси бўлим бошлиғи С.
Жумамуродовнинг кўрсатма
сида қайд этилишича, спорт 
зали биноси қурилиш-монтаж 
ишлари лойиҳа-смета ҳуж
жатларига мослиги юзасидан 
пудратчи корхона томонидан 
тақдим этилган ҳужжатлар 
асосида мутахассислар ишти
рокида жойига чиқиб ўрганил
ганда, жами 706 миллион 748 
минг 899 сўмлик иш ҳажми қў
шиб ёзилгани аниқланган. 

АСОССИЗ
Адолат- одил судлов мезони

БАРЧА ЎЗГАРИШ 
ВА ЯНГИЛАНИШЛАР 

ХАЛҚИМИЗ ФАРОВОНЛИГИГА 
ХИЗМАТ ҚИЛАДИ

 (Бошланиши 1-бетда)
Дарёнинг қуйи қисмида яна 

бир кичик ГЭС – “Зарчоб-3” 
қурилиши лойиҳалаштирил
ган. Давлатимиз раҳбарининг 
ташрифи чоғида унинг қурили
шига тамал тоши қўйилди. Бу 
станциянинг қуввати 16 мега
ватт бўлади ва йилига 70 мил
лион киловатт/соат экологик 
тоза электр энергияси ишлаб 
чиқарилади. У табиий ва қайта 
тикланувчанлиги билан аҳамият
ли. Шунингдек, бошқа қувватлар 
асосан кундузи ишлаб чиқарил
гани боис, бу йўналиш энерге
тика тизимида ростловчи вази
фасини ҳам ўтайди. Олинадиган 
электр таннархи ҳам бошқа ман
баларга нисбатан анча арзон. 
Ҳозирги тизим бўйича дарё суви 
махсус босим остида аввал 
Тўпаланг ГЭСига йўлланади. Ун
дан кейин бир-биридан унча узоқ 
бўлмаган Зарчоб станциялари
даги парракларни айлантиради.

Шунингдек, хусусий сектор 
томонидан микро ГЭСлар барпо 
этишга ҳам кенг имконият бе
рилмоқда. Бунинг учун ҳуқуқий, 
иқтисодий шароитлар яратил
ган. Жумладан, кичик ва микро 
ГЭСларни қуриш истагидаги 
тадбиркорларга ерларни 20 йил 
муддатга ижарага бериш, улар 
ишлаб чиқарган электрни дав
лат томонидан кафолатли сотиб 
олиш тизими жорий қилинган.

2021 йилда Термизда бўлиб 
ўтган йиғилишда давлатимиз 
раҳбари Сурхондарё вилоятида 
ичимлик суви билан боғлиқ му
аммога алоҳида тўхталган эди. 
Ўша пайтда ҳудудда марказлаш
ган тармоқлар орқали ичимлик 
суви билан таъминлаш даража
си 60 фоиз атрофида эди. Прези
дентимиз бу борада “Тўпаланг” 
сув омбори улкан ва тоза манба 
эканини таъкидлаб, уни аҳолига 
етказиш бўйича лойиҳа тайёр
лаш вазифасини қўйган эди.

Ҳақиқатан ҳам, бу ҳавзага сув 
тоғлардаги қор ва муз эришидан 
йиғилади. Текширувларга кўра, 
бу сувнинг қаттиқлик даражаси 
4 фоиз, фойдали минералларга 
бой ва мусаффо. Бундан фойда
ланиб, Сурхондарё аҳолиси учун 
муҳим ижтимоий лойиҳа амалга 
оширилмоқда. Лойиҳа доира
сида сув омборидан то Термиз 
шаҳригача 380 километр металл 
қувурлар тортилади. Унинг 159 
километри магистрал, 221 ки
лометри шаҳар ва туманларни 
боғловчи ички тармоқлардир. 
Шунингдек, сув тозалаш, босим
ни камайтириш ва сув йиғиш 
иншоотлари қурилади. Бугунги 
кунда 147 километр қувур тортиб 
бўлинди. Сув тозалаш, босимни 
камайтириш ва бешта сув йиғиш 
иншооти барпо этилди. 

Сариосиё тумани Боғистон 
маҳалласида ушбу лойиҳанинг 
биринчи босқичини ишга туши
риш маросими бўлди. Президент 
Шавкат Мирзиёев рамзий тугма
ни босиб, “оби ҳаёт” йўлини очди. 
Мазкур босқичда сув Сариосиё, 
Денов, Шўрчи ва Қумқўрғон ту
манларига етиб борди. Вило
ят аҳолисининг марказлашган 
ичимлик суви билан таъминла
ниш даражаси 70 фоизга етди. 
Яна бир муҳим жиҳати, сув ўз 
оқими билан тушиши туфай
ли 8,6 миллион киловатт/соат 
электр энергияси иқтисод қили
нади. 

Лойиҳанинг иккинчи босқичи
да марказлашган ичимлик суви 
билан таъминланиш даража
си 90 фоизга етказилади. Бун
дан Сариосиё, Денов, Шўрчи, 
Қумқўрғон, Жарқўрғон, Банди
хон, Қизириқ, Шеробод, Ангор, 
Музработ, Термиз туманлари ва 
Термиз шаҳридаги 2 миллионга 
яқин аҳоли баҳраманд бўлади. 
Лойиҳани 2024 йилда ниҳоясига 
етказиш мўлжалланган.

Президент Шавкат Мирзиёев 
Сурхондарё вилоятига ташрифи 
давомида Сариосиё туманидаги 
Себзор маҳалласида бўлди. Бу 
ерда 7 минг 600 нафардан ортиқ 
аҳоли истиқомат қилади. Тўртта 
корхона, йигирмадан ортиқ сав
до ва хизмат кўрсатиш объект
ларида шу ерлик ёшлар доимий 
иш билан банд. Маҳалла аҳли 
асосан боғдорчилик, чорвачилик 
ва сабзавотчилик билан шуғул
ланади. Ўттиздан ортиқ деҳқон 
ва фермер хўжаликлари фаоли
ят юритмоқда.

Давлатимиз раҳбари “Бара
катулло Давр Барака” фермер 
хўжалиги боғида бўлиб, полиз 
экинлари ривожини кўздан ке
чирди. Бу ерда 6 гектар олма, 
1,3 гектарда хурмодан мўл ҳо
сил олинмоқда. Дарахтлар қатор 

ораларида эртаки экинлар, жум
ладан, оқ бошли карам, пиёз, са
римсоқпиёз етиштирилган.

Маълумки, Сурхондарёнинг иқ-
лими эрта ҳосил олиш имконини 
беради. Лекин қишлоқ хўжалиги
да илмий ёндашув етишмаётгани 
кўрсатиб ўтилди. Шунинг учун ви
лоятда in-vitro лабораториялари 
ташкил этиб, уруғчиликни яхши
лаш, умуман, Сурхондарё қишлоқ 
хўжалигини экспортга ихтисос
лаштириш зарурлиги таъкид-
ланди. Боғ, тоғ ёнбағри ва дала 
четларини хатловдан ўтказиб, 
экинлар учун қўшимча имконият
ларни ўрганиш, олимларни жалб 
этиб, маҳсулотлар ҳосилдорли
ги ва сифатини ошириш, қайта 
ишлашни ривожлантириш бўйича 
топшириқлар берилди.

Маҳаллада ижтимоий масала
лар ҳам манзилли ҳал этилмоқда. 
Йўллар таъмирланган. Куз-қиш 
мавсуми олдидан трансформа
торлар янгиланди, қўшимча сим
ёғочлар ўрнатилди. Мактаб ва 
мактабгача таълим муассасаси
да зарур шароитлар яратилган. 
Яқинда маҳалла ҳудудида кичик 
тиббиёт пункти ташкил этилди. 
Президентимиз ундаги шароит
ларни кўздан кечирди.

Асосан профилактик кўрик ва 
патронаж хизмати билан шуғул
ланадиган ушбу муассасада бир 
нафардан шифокор ва доя, икки 
нафар ҳамшира фаолият олиб 
боради. Маҳалла аҳолиси илга
ри 27 километр масофадаги ши
фохонага борар эди. Энди улар
нинг узоғи яқин бўлди. Бу ерда 
болаларни эмлаш, сурункали 
беморларни соғломлаштириш 
ва уларнинг назоратини олиб бо
риш йўлга қўйилган.

Давлатимиз раҳбари шу ерда 
тиббиёт ходимлари ва мутасад
дилари билан суҳбатлашди.

– Мени энг кўп ўйлантирадиган 
масалалардан бири – халқимиз
нинг соғлиғи. Шунинг учун шифо
хоналар қуришга, ижтимоий до
рилар таъминотига, тез тиббий 
ёрдамга катта маблағ ажрати
ляпти. Тиббиёт ходимларининг 
ойлик маошлари ҳам оширилди. 
Энди муҳими – аҳолини касал
лик бўйича хавф гуруҳига ажрат
ган ҳолда, манзилли даволаш ва 
соғлиғини назорат қилиш, – деди 
Шавкат Мирзиёев.

Масалан, бир ҳудуд аҳолиси
нинг 30 фоизи касал ёки касал
ликка мойил бўлади. Маҳалла
даги тиббиёт ходимлари уларга 
алоҳида эътибор қаратиб, аҳво
лини кузатиб бориши керак. Шу 
билан бирга, тўғри овқатланиш, 
кўпроқ пиёда юришнинг фойда
сини кенг тушунтириш, маҳалла
ларда фитобарлар ташкил этиш 
муҳимлиги таъкидланди.

Ўзбекистон Республикаси 
Президенти, Қуролли Кучлар 
Олий Бош Қўмондони Шавкат 
Мирзиёев Сурхондарё вилояти
даги ҳарбий қисмга ташриф бу
юрди.

Мамлакатимиз мудофаа ти
зимида амалга оширилаётган 
кенг кўламли ислоҳотлар қўшин
ларнинг жанговар салоҳияти ва 
ҳарбий-маъмурий секторлар фа
олиятини янада юксалтиришда 
муҳим омил бўлмоқда.

Мазкур қисмда ҳам ҳарбий 
хизматчиларнинг жанговар тай
ёргарлигини ошириш учун барча 
шарт-шароит яратилган. Ўқув 
бинолари, маънавият ва маъ
рифат хоналари, спорт зали энг 
замонавий техника ва ускуналар 
билан жиҳозланган.

Давлат раҳбари ҳарбий 
қисмда яратилган шароитлар, 
чегарани қўриқлашда қўлла
нилаётган ҳарбий техника ва 
қурол-аслаҳаларни кўздан ке
чирди. Бунда учувчисиз учиш ап
паратларининг аҳамияти алоҳи
да таъкидланди, уларни ишлаб 
чиқариш масалалари муҳокама 
қилинди.

Қуролли Кучларимизнинг 
салоҳиятини ошириш ва мод
дий-техник базасини мустаҳкам
лаш, шахсий таркибнинг шайли
ги, замонавий қурол-аслаҳалар, 
учувчисиз учиш аппаратларини 
бошқариш ҳамда уларга техник 
хизмат кўрсатиш бўйича амал
га оширилаётган ишлар ҳақида 
маълумот берилди.

Давлатимиз раҳбарига 
“Bayraktar TB2” разведка-зарба 
учувчисиз учиш аппаратининг 
парвози намойиш этилди.

Президентимизнинг Сурхон
дарё вилоятига ташрифи давом 
этмоқда.

Зиёдулла ЖОНИБЕКОВ,
Икром АВВАЛБОЕВ,

Холмўмин МАМАТРАЙИМОВ,
ЎзА мухбирлари

Шу боис Ички ишлар ва

зирлиги томонидан проба
ция назоратидаги шахсларга 
суд томонидан юклатилган 
чеклов ва мажбуриятлар иж-
росини таъминлаш ҳамда 
пробация назоратини амал
га ошириш, пробация назо
ратидаги шахс ларни ижти
моий мослаштириш бўйича 
тадбирларни белгилаш ва 
ижро этишни ўз ичига олган 
ягона қонун лойиҳаси ишлаб 
чиқилди ҳамда Олий Мажлис 
Қонунчилик палатаси томо
нидан қабул қилинди. Олий 
Мажлис Сенатининг қирқ ол
тинчи ялпи мажлисида “Про-
бация тўғрисида”ги қонун 
сенаторлар томонидан маъ
қулланди.

Ушбу қонун 9 та боб, 74 
та моддадан иборат бўлиб, 
унда пробация тизимининг 
асосий тушунчалари, про
бация хизмати фаолиятини 
ташкил этиш тартиби, про
бация назоратидаги шахс-
ларнинг ҳуқуқий ҳолати, про
бация назорати ва ижтимоий 
мослаштириш шаклларини 
қўллаш тартиби, пробация 
назоратидаги шахсларнинг 
хулқ-атворини баҳолаш ме
зонлари, пробация назора
тидаги шахсларга нисбатан 
электрон кузатув воситасини 
қўллаш масалалари тартибга 
солинмоқда.

Бундан ташқари мазкур қо
нун билан:

Биринчидан, пробация на
зоратидаги шахсларга нисба
тан табақалаштириш ва ин
дивидуал ёндашиш принципи 
аниқ белгилаб қўйилмоқда.

Хусусан, пробация назо
ратидаги шахсларга нисба
тан белгиланадиган тақиқ, 
чеклов ва мажбуриятлар 
– уларнинг ёши, жинси, соғ
лиғининг ҳолати, хулқ-атво
ри, ижтимоий мослаштириш 
дас турларидаги иштироки 
ҳамда ушбу шахс лар содир 
этган жиноятнинг ижтимоий 
хавфлилик даражаси ва хусу
сияти, илгари жиноят содир 
этгани учун жавобгарликка 
тортилгани фактлари мав
жудлиги, шунингдек, етказил
ган моддий зарарнинг ўрни 
қоплангани ва маънавий зиён 
компенсация қилингани ҳи
собга олинган ҳолда табақа
лаштирилмоқда.

Иккинчидан, Пробация 
хизматининг ҳуқуқ ва маж
буриятлари аниқ белгилан
моқда. Жумладан, пробация 
назоратидаги шахсларнинг 
суд томонидан белгиланган 
тақиқ, чеклов ва мажбурият
ларга риоя этиши устидан на
зоратни амалга ошириш мақ
садида мазкур шахсларнинг 
уйларига кирилган барча 
ҳолатлар тўғрисида йигирма 
тўрт соат ичида прокурорни 
ёзма ёки электрон шаклда 
хабардор қилиши;

пробация назоратидаги 
шахс ларга нисбатан судга 
жазони ўташдан муддатидан 
илгари шартли озод қилиш, 
жазонинг ўталмаган қисми
ни енгилроқ жазо билан ал
маштириш ёхуд касаллик ёки 
меҳнат қобилиятини йўқот
ганлик туфайли жазодан озод 
қилиш тўғрисида тақдимно
малар киритиши билан боғ
лиқ мажбурият лар назарда 
тутилмоқда.

Учинчидан, пробация назо
ратидаги шахсларнинг ҳуқуқ 
ва мажбуриятлари, шунинг-
дек, белгиланган тақиқ, чек -
лов ва мажбуриятларни 
ба жармаганининг ҳуқуқий 
оқибатлари ҳам аниқ белги
лаб қўйилмоқда.

Тўртинчидан, етказилган 
зарарнинг ўрнини қоплаш 

юзасидан суд белгилаган 
мажбурият нинг пробация на
зоратидаги шахс томонидан 
бажарилиши устидан назо
рат туман (шаҳар) пробация 
бўлинмаларининг Бош проку
ратура ҳузуридаги Мажбурий 
ижро бюросининг ҳудудий 
бўлинмаси билан ахборот ал
машиши воситасида амалга 
оширилади.

Пробация назоратидаги 
шахс муайян даромад ман
баига эга бўлмаган тақдирда, 
меҳнат органлари кўмагида 
унинг бандлигини таъминлаш 
чоралари кўрилади.

Мазкур қоидалар иккита 
муҳим жиҳати билан аҳа
миятлидир. Биринчидан, 
пробация назоратидаги иш
сиз шахсларнинг бандлиги
ни таъминлашнинг қўшимча 
кафолатлари яратилмоқда, 
иккинчидан, пробация назо
ратдаги шахснинг ундирувчи 
олдидаги молиявий мажбу
риятлари тўлиқ бажарилади 
ва бу билан ундирувчининг 
ҳуқуқлари бузилишининг 
олди олинади.

Бешинчидан, янги қонун 
билан шахс пробация ҳисо
бига қўйилган кундан эътибо
ран ўн иш куни ичида туман 
(шаҳар) пробация бўлинмаси 
ходими ва мутахассис-пси
холог томонидан пробация 
назоратидаги шахснинг ўзи
га хос алоҳида белгилари, 
руҳий хусусиятлари ҳамда 
хулқ-атворини баҳолаш нати
жалари асосида унинг инди
видуал ижтимоий-психологик 
қиёфаси тузилиши белгилан
моқда.

Пробация назоратидаги 
шахс нинг ижтимоий-психоло
гик қиёфасида шахсга доир 
маълумотлар, шу жумладан, 
шахсга доир махсус маълу
мотлар акс эттирилиши, шахс 
мутахассис-психолог томо
нидан ҳар уч ойда бир марта 
суҳбатдан ўтказилиб, суҳбат 
натижаларига кўра, ижти
моий-психологик қиёфасига 
тегишли ўзгартириш лар ки
ритилиб борилиши назарда 
тутилмоқда.

Бундан ташқари пробация 
назоратидаги шахсни ижти
моий мослаштириш дастури 
туман (шаҳар) пробация бў
линмаси ходими томонидан 
мутахассис-психолог билан 
ҳамкорликда, шахснинг ижти
моий-психологик қиёфаси 
асосида ишлаб чиқилиши 
ва ушбу дастурда пробация 
назоратидаги шахсга нисба
тан қўлланиладиган ижтимо
ий мослаштириш чоралари, 
уларни амалга ошириш меха
низмлари, бажариш муддат
лари ва масъул ижрочилари 
аниқ кўрсатилиши белгилаб 
қўйилмоқда.

Бунинг натижасида проба
ция назоратидаги шахсларда 
қонунга итоаткор хулқ-атвор 
ва жамиятда юриш-туриш 
қои даларини ҳурмат қилиш 
муносабатини шаклланти
риш, уларни ижтимоий мос-
лаштириш юзасидан таъ
сирчан ва самарали тизим 
яратилишига эришилади.

Ушбу янги қонун пробация 
тизимидаги ҳуқуқий бўшлиқ 
ва зиддиятларни бартараф 
этиш, миллий хусусият ва ша
роитларни эътиборга олган 
ҳолда халқаро стандартлар 
ва илғор хорижий тажриба
ни имплементация қилиш, 
шунинг дек, пробация амали
ётида юзага келаётган муам
моларни бартараф этишга 
хизмат қилади.

Қутбиддин БУРҲОНОВ,
Олий Мажлис Сенати 

Мудофаа ва хавфсизлик 
масалалари қўмитаси раиси

Қонун ижодкорлиги

Такомиллашаётган 
ТИЗИМ

пробация хизматидаги ҳуқуқий бўшлиқ 
ва зиддиятлар бартараф этилмоқда

бу борада қулай ва соддалаштирилган 
тартиб жорий этилмоқда

Моҳият

Суд қарорларини қайта кўриш

 (Бошланиши 1-бетда)
Мамлакатимизда суд-ҳуқуқ тизимини 

янада такомиллаштириш, фуқаро ҳамда 
тадбиркорларнинг ҳуқуқи ва қонуний ман
фаатларини ишончли ҳимоя қилиш чора
ларини кучайтириш, одил судловни сама
рали таъминлаш бўйича қатор чоралар 
кўрилди. Натижада одил судлов жараёни
да шахс ҳуқуқи ва қонуний манфаатлари
ни ҳимоя қилиш даражаси янги босқичга 
кўтарилди.

Ҳуқуқни қўллаш амалиётини таҳлил қи
лиш натижасида суд ишларини юритиш 
жараёнига янги институтлар жорий этил
ди. Фуқароларнинг ҳуқуқлари ишончли 
ҳимоя қилинишини таъминлаш мақсадида 
ярашув, дастлабки эшитув, медиация, шу
нингдек, суд қарорларининг қонунийлиги, 
асослилиги ва адолатлилигини текшириш 
институтлари такомиллаштирилди.

Шу билан бирга судларда иш ҳажми
нинг кескин ортгани ишларни қонунда 
белгиланган муддатда кўриб чиқиш им
кониятини чеклашга олиб келди. Бу эса 
ҳақли равишда фуқароларнинг эътирозига 
сабаб бўлди.

Суд қарорларини қайта кўриш инс-
титути бўйича ўтказилган таҳлиллар маз
кур институтни янада такомиллаштириш 
зарурлигини кўрсатди. Хусусан, суд қарор
ларининг қонунийлиги ва асос лилигини 
текширишда кассация инс танциясида 
ишларни кўриш Олий суд ваколатига ўт
казилиши суд ишларини кўришнинг ўта 
марказлаштирилган тизимини вужудга 
келтириб, ўрта бўғин – вилоят ва унга тенг-
лаштирилган судлар имкониятларидан са
марали фойдаланишни чекламоқда.

Натижада шикоятдаги важлар ҳар та
рафлама тўлиқ текширилмай, иш бўйича 
якуний қарор қабул қилинмасдан, суд қа
рори бекор қилиниб, янгидан қуйи судлар
га кўриш учун юбориш ҳолатлари учра
моқда.

Бундан ташқари апелляция тартиби
да кўрилмаган ишларнинг келгусида кас
сация инстанциясида кўриб бўлмаслиги 
ҳақидаги қонун талаблари ҳам фуқаролар
нинг ҳақли эътирозига сабаб бўлмоқда. 

Шу муносабат билан ягона суд амали
ётини шакллантириш, ишларнинг сифатли 
ҳамда ўз вақтида кўриш орқали одил суд
ловни амалга ошириш ва пировардида ин
сон ҳуқуқларининг ҳимоясини таъминлаш 
мақсадида суд қарорлари қонунийлиги ва 
асослилигини текшириш механизмларини 
янада такомиллаштириш, суд қарорлари
ни қайта кўришнинг янги тартибини жорий 
этиш зарурияти юзага келди.

Шу маънода Президентимизнинг 2023 
йил 16 январдаги “Одил судловга эри-
шиш имкониятларини янада кенгай-
тириш ва судлар фаолия ти самара-
дорлигини оширишга доир қўшимча 
чора-тадбирлар тўғрисида”ги Фармо
нида суд қарорлари қонуний, асосли ва 
адолатли қабул қилинганлигини текши
ришнинг фуқароларга қулай ва содда
лаштирилган тартибини яратиш назарда 
тутилгани айни муддао бўлди.

Ушбу Фармонга мувофиқ Олий суд то
монидан қонунчилик ташаббуси ҳуқуқи 
асосида бир қатор қонун лойи ҳалари 
ишлаб чиқилиб, Парламентга киритил
ди. Ушбу қонун лойи ҳалари Фуқаролик 

ва Иқтисодий процессуал кодекслари, 
Маъмурий суд ишларини юритиш ҳамда 
Маъмурий жавобгарлик тўғрисидаги ко
дексларга суд қарорлари қонунийлиги ва 
асослилигини текшириш механизмлари 
янада такомиллаштириш ва суд қарор
ларини қайта кўришнинг янги тартиби
ни киритиш орқали фуқароларнинг одил 
судловга эришиш даражасини ошириш, 
бузилган ҳуқуқ ва эркинликлари ҳамда қо
нуний манфаатларини янада кенг ҳимоя 
қилинишини таъминлашга қаратилган.

Мазкур қонунлар жорий йил 27 октябрь 
куни Олий Мажлис Сенати томонидан 
маъқулланди. Шу асосда жорий этилаёт
ган суд қарорларини қайта кўришнинг янги 
тартибига кўра:

• туманлараро, туман, шаҳар судлари 
томонидан биринчи инстанцияда кўрилган 
ишларни вилоят ва унга тенглаштирилган 
судларда апелляция ёки кассация тарти
бида қайта кўриб чиқиш;

• вилоят ва унга тенглаштирилган суд
лар томонидан апелляция ёки кассация 
тартибида кўрилган ишларни мазкур суд
ларда тафтиш тартибида қайта кўриб 
чиқиш;

• вилоят ва унга тенглаштирилган суд
лар томонидан тафтиш тартибида кўрил
ган ишларни Олий суднинг судлов ҳайъат-
ларида ва алоҳида ҳолларда судлов 
ҳайъатлари томонидан кўрилган ишларни 
Раёсатда тафтиш тартибида қайта кўриб 
чиқиш;

• юқори инстанция судлари томонидан 
ишни янгидан кўриш учун қуйи судларга 
юбориш тартибини бекор қилиш ва улар
га иш бўйича якуний қарор қабул қилиш 
масъу лиятини юклаш назарда тутил
моқда.

Бу тартибларнинг жорий этилиши муно
сабати билан процессуал кодексларнинг 
умумий қоидаларига оид моддаларига, 
апелляция ва кассация инстацияга оид 
бобларига тегишли ўзгартиришлар кири
тиш, шунингдек, суд ҳужжатларини таф
тиш тартибида қайта кўриш бўйича иш 
юритишга оид қоидаларни белгиловчи боб 
билан тўлдириш таклиф этилган.

Иқтисодий процессуал кодекснинг 
апелляция ва кассация инстанцияси суди 
ваколатларига оид моддаларига кирити
лаётган ўзгартиришга кўра, ишнинг ишда 
иштирок этувчи, суд мажлисининг вақти 
ва жойи тўғрисида тегишли тарзда хабар
дор қилинмаган бирор-бир шахс йўқлиги
да кўрилгани, ишда иштирок этишга жалб 
қилинмаган шахсларнинг ҳуқуқ ва мажбу
риятлари тўғрисида суд томонидан ҳал 
қилув қарори қабул қилингани, билдирил
ган талаб бўйича суд томонидан ҳал қилув 
қарори қабул қилинмагани аниқланганда, 
апелляция ёки кассация инстанция си суди 
ишни биринчи инстанция судида иш юри
тиш қоидалари бўйича кўради. 

Шунингдек, расмийлаштиришга оид 
асослар бўйича ҳал қилув қарорини бекор 
қилиш ҳолатларининг олдини олиш мақ
садида процессуал ҳуқуқ нормаларининг 
бузилгани ёки нотўғри қўлланилгани му
носабати билан биринчи инстанция суди
нинг ҳал қилув қарорини ҳар қандай ҳолда 
бекор қилиш учун асослар қисқартирилди.

Юқори инстанция суди эндиликда маз
кур ҳолатлар ишнинг мазмунан тўғри ҳал 

қилинишига тўсқинлик қилгани, қонуний 
қарор қабул қилишга сабаб бўлганини 
аниқлаши лозим бўлади.

Кодексларга киритилаётган ўзгарти-
риш лардан яна бири – суд харажатларини 
тақсимлаш тўғрисидаги масала ҳал қилин
магани ёки нотўғри ҳал қилингани суднинг 
ҳал қилув қарорини бекор қилиш ёки ўз
гартириш учун асос бўлмаслигидир. Эн
диликда бундай ҳолда, қарорнинг хулоса 
қисмида суд харажатлари тақсимланиши 
кўрсатилади.

 Мазкур ўзгартириш ишнинг мазмуни, 
қонуний ҳал этилишига таъсир қилмайди
ган асос бўйича суд қарорлари бекор бў
лиши натижасида фуқароларнинг сарсон 
бўлиши ва моддий-маънавий ресурслари 
сарфланишининг олдини олишга хизмат 
қилади.

Ишни апелляция ёки кассация тарти
бида кўриш чоғида биринчи инстанция 
суди ҳал қилув қарорининг қонунийлиги ва 
асос лилиги суд томонидан тўлиқ текшири
лади. Суд янги далилларни текшириши ва 
янги фактларни аниқлаши мумкин.

Суд ҳужжатларини тафтиш тартибида 
қайта кўриш бўйича иш юритишга оид ки
ритилаётган янги бобда, жумладан, қуйи
дагилар белгиланмоқда:

- тафтиш тартибида шикоят қилиш (про
тест келтириш) ҳуқуқи (кимлар қайси суд 
ҳужжатлари устидан қайси судга тафтиш 
тартибида шикоят бериши мумкинлиги);

- тафтиш тартибидаги шикоятни (про
тестни) кўрадиган судлар (Қо рақалпоғис-
тон Республикаси суди, вилоятлар ва Тош
кент шаҳар судларининг иқтисодий ишлар 
бўйича судлов ҳайъати, Олий суднинг 
Иқтисодий ишлар бўйича судлов ҳайъати, 
Олий суднинг Раёсати).

- Тафтиш тартибида шикоят (протест) 
бериш тартиби:

тафтиш тартибидаги шикоят (про
тест) ишни тафтиш тартибида кўради
ган Қорақалпоғистон Республикаси суди, 
вилоят лар ва Тошкент шаҳар судлари 
номига йўлланади, бироқ ҳал қилув қа
рорини қабул қилган судга берилади. Ҳал 
қилув қарорини қабул қилган суд тафтиш 
тартибидаги шикоят (протест) келиб туш
ган кундан эътиборан беш кунлик муддат
да уни ишни тафтиш тартибида кўради
ган Қорақалпоғистон Республикаси суди, 
вилоятлар ва Тошкент шаҳар судларига 
иш билан бирга юбориши шарт. Олий суд 
судлов ҳайъатлари ва Раёсати томонидан 
кўриладиган тафтиш тартибидаги шикоят 
(протест) бевосита Олий судга берилади;

- тафтиш тартибида шикоят (протест) 
бериш муддати;

- тафтиш тартибидаги шикоятнинг (про
тестнинг) мазмуни, унга илова қилинади
ган ҳужжатлар;

- Олий суд судьяси томонидан тафтиш 
тартибидаги шикоятни (протестни) ўрга
ниш;

- тафтиш тартибидаги шикоятни Олий 
суднинг судлов ҳайъатига кўриб чиқиш 
учун ўтказишни рад этиш ёки ўтказиш 
тўғрисидаги ажрим;

- ишни тафтиш инстанцияси судида 
кўриш тартиби;

- тафтиш тартибида ишни кўриш чега
ралари;

- қуйи инстанция судлари томонидан 

моддий ҳуқуқ нормалари тўғри қўлланил
ганлигини ва процессуал қонун талабла
рига риоя этилганини иш материаллари 
бўйича текширади. Биринчи инстанция су
дида кўриб чиқиш предмети бўлмаган янги 
талаблар тафтиш инстанцияси суди томо
нидан қабул қилинмайди ва кўрилмайди.

Суд ҳужжатининг ноқонунийлиги ёки 
асоссизлиги ҳал қилув қарори, қарор ёки 
ажримни ўзгартириш ёки бекор қилиш 
учун асос бўлади. Суднинг мазмунан тўғ-
ри бўлган ҳал қилув қарори, қарори ёки 
ажрими фақат юзаки асослар бўйичагина 
бекор қилиниши мумкин эмас.

Тафтиш тартибидаги шикоят (протест) 
биринчи инстанция судининг ҳал қилув 
қарори, ажрими, қарори қонуний кучга кир
ган кундан эътиборан бир йил ичида бе
рилади. 

Тафтиш тартибидаги шикоят (протест) 
бериш муддати қуйи инстанция судлари 
томонидан ишни кўриш натижалари бўйи-
ча қарор қабул қилингунига қадар ўтган 
бўлса, шикоят (протест) ушбу судлар то
монидан ишни кўриш натижалари бўйича 
қарор қабул қилинган кундан эътиборан уч 
ой ичида берилиши мумкин, яъни яна қў
шимча уч ойлик муддат берилади.

Олий суд Раёсатига Олий суд раиси, 
Бош прокурор протести тарафларнинг 
мурожаати келиб тушган кундан эътибо
ран уч ой ичида, лекин судлов ҳайъа ти 
томонидан ишни тафтиш тартибида кўриш 
натижалари бўйича қарор қабул қилинган 
кундан эътиборан олти ойдан ортиқ бўл
маган муддатда киритилиши мумкин.

Тафтиш тартибидаги шикоят (протест) 
беришнинг ўтказиб юборилган мудда
ти тафтиш тартибида шикоят (протест) 
берган шахснинг илтимосномаси бўйича 
суд томонидан, агар илтимоснома ши
коятни (протестни) бериш муддати ўтган 
кундан эътиборан уч ойдан кечиктирмай 
берилган ва тафтиш тартибида шикоятни 
(протестни) бериш муддати ўтказиб юбо
рилишининг сабаблари суд томонидан 
узрли деб топилган бўлса, тикланиши 
мумкин.

Ишни тафтиш тартибида кўрган суд
нинг қарори қабул қилинган кундан эъти
боран қонуний кучга киради. Эътиборли
си, Олий суд Раёсатининг қарори якуний 
ҳисобланади ва унинг устидан шикоят 
қилинмайди (протест келтирилмайди). 
Бу фуқаролар ва тадиркорлик субъектла
рининг низолари бўйича якуний тўхтамга 
келиш, ҳуқуқий аниқликни белгилаш, ўза
ро муносабатларни барқарорлаштиришга 
ҳисса қўшади.

Суд қарорларини қайта кўришга оид 
мазкур тартиблар барча процессуал ко
дексларда асосан бир хил тарзда бел
гиланмоқда, фақат суд иш юритувининг 
ўзига хос хусусиятларидан келиб чиқиб, 
кодексларда айрим фарқлар мавжуд.

Хулоса ўрнида айтганда, янги ўзгар
тиш ва қўшимчалар фуқароларнинг одил 
судловга эришиш даражасини янада оши
риш, уларнинг шикоят қилишга бўлган 
ҳуқуқлари доирасини кенгайтириш ҳамда 
ишларнинг сифатли ва ўз вақтида кўрили
шига хизмат қилади.

Шербек НАЗАРОВ, 
Олий суд бўлим бошлиғи

ҚЎЙИЛГАН АЙБЛОВ
судда судланувчи зиммасидан олиб ташланди

Бироз вақт ўтиб, қайта ўр
ганиш ўтказилганда барча 
камчиликлар ишни бажариш 
йўли билан бартараф этил
гани маълум бўлган. Шу боис 
фуқаровий даъвогар судла
нувчи Р.Эргашевга нисбатан 
даъвоси йўқлигини билдирди.

Суд мажлисида Сирдарё 
вилояти Давлат молия
вий назорати бошқармаси 
бош назоратчи-тафтишчи
си Ш.Эсоновнинг кўрсатма
си ҳам судланувчи Р.Эрга
шевнинг важлари ўринли 
эканини ойдинлаштирди. 
Чун ки у Сирдарё вилояти 
прокуратурасининг 2022 йил 
31 октябрдаги 15/8-22-сон
ли хатига асосан спорт зали 
биноси қурилиш-монтаж 
ишлари лойиҳа-смета ҳуж
жатларига мослиги юзасидан 
қайта ўрганиш ўтказилганда, 
жами 706 миллион 748 минг 
899 сўмлик иш ҳаж ми қўшиб 
ёзилгани аниқланганини таъ
кидлади.

“Спорт объектлари инфра
тузилмасини ривожлантириш 
бўйича инжиниринг компания-

си” давлат унитар корхонаси 
техник назоратчиси И.Тило
вов томонидан 1-сонли ҳи
соб-фактурага 66 миллион 
775 минг 271 сўмлик, “Ягона 
буюртмачи хизмати” инжини
ринг компания си техник назо
ратчиси Р.Эргашев 4-5-сонли 
ҳисоб фактурага 318 миллион 
404 минг 695 сўмлик, техник 
назоратчи Ш. Хўжақулов то
монидан 6-сонли ҳисоб-фак
турага 321 миллион 568 минг 
933 сўмлик бажарилмаган 
ишлар ҳисоботларда расмий
лаштирилган.

Суд мажлиси муҳокамаси 
чоғида И.Тиловов ва Ш.Хў
жақулов ҳақиқатан ҳам, ба
жарилмаган ишларни ҳисо
ботларга расмийлаштириб, 
қабул қилишганини тан олиш
ди.

Апелляция суд мажлиси
да дастлабки тергов органи 
томонидан иш ҳолатлари 
тўлиқ аниқланмагани, И.Ти
ловов ва Ш.Хўжақуловнинг 
бажарилмаган ишларни 
расмийлаштириб, қабул қи
либ олгани эътибордан чет

да қолгани маълум бўлди. 
Р.Эргашев томонидан жами 
318 миллион 404 минг 695 
сўмлик бажарилмаган ишлар 
расмийлаштирилиб, қабул 
қилиб олинган бўлса-да, И.Ти
ловов ва Ш.Хўжақуловнинг 
жи ноий қилмиш лари асоссиз 
равишда Р.Эргашевнинг зим
масига юкланиб, хатоликка 
йўл қўйил ган.

Бундан ташқари мута
хассислар томонидан жами 
706 миллион 748 минг 899 
сўмлик иш ҳажми ҳисобот
га қўшиб ёзилгани аниқлан
ган бўлса-да, Р.Эргашевга 
нисбатан 987 миллион 400 
минг сўм миқдорида бюджет 
маблағларини ўзлаштириш 
йўли билан талон-торож қил
гани ҳақида нотўғри айблов 
эълон қилинган.

Апелляция судлов ҳайъ
ати мазкур ҳолатлар бирин
чи босқич судининг ҳукмида 
кўрсатилган Р.Эргашев томо
нидан талон-торож қилинган 
сумма миқдорини 987 милли
он 400 минг сўмдан 318 мил
лион 404 минг 695 сўмга қай

та ҳисоблади.
Апелляция судлов ҳайъати 

Жиноят-процессуал кодекси
нинг 417-моддаси талабига 
риоя этган ҳолда техник назо
ратчилар И.Тиловов ва Ш.Хў
жақуловнинг жиноий жавоб
гарлик масаласини ҳал этиш 
учун суднинг ажрими билан 
тегишли материалларни ило
ва қилган ҳолда прокурорга 
хабар қилди.

Судлов ҳайъати Р.Эрга
шевнинг ҳаракатлари Жино
ят кодексининг 167-моддаси 
3-қисми “а” банди ва 228-мод
даси 2-қисми “б” банди би
лан тўғри малакаланган, деб 
ҳисоб лади. Бироқ судлов 
ҳайъати судланувчи биринчи 
марта жиноят содир этгани, 
ёшлиги, иш бўйича етказил
ган зарар тўлиқ бартараф 
этилгани, фуқаровий даъво

гарнинг унга нисбатан даъво
си йўқлиги, аниқланган зарар 
миқдорининг камайганини 
инобатга олди. Р.Эргашевга 
нисбатан Жиноят кодекси
нинг 72-моддасини қўллаб, 
тайинланган ахлоқ тузатиш 
ишлари жазосини шартли деб 
топди ва бир йил синов муд
дати белгилади.

Шу тариқа одил судлов ме
зони бўлган адолат қарор топ-
ди. Асоссиз қўйилган айблов 
зиммасидан олиб ташлангач, 
Р.Эргашевнинг кўнг ли хотир
жам тортгани аниқ. Зеро, адо
лат барқарор жойда кўнгил 
ҳамиша тўқ бўлади.

Бобошер ҚУРБОНОВ,
Сирдарё вилояти суди 

раиси ўринбосари
Абдуҳамид 

ХУДОЙБЕРДИЕВ,

Интернет материаллари асосида 
Шаҳноза Ҳайитова тайёрлади.

Ўша топда “Нима қилиб 
бўлмасин бирор жойдан пул 
топишим керак. Ахир, бозор 
қилиб, дастурхон безамасак 
байрам татимайди” деган ўй 
Ш.Валижоновга тинчлик бер
масди. Кейин бирданига унда 
оғайниларидан қарз олиш 
фик ри туғилди. Шу мақсад
да таниш ларидан қарзга пул 
сўраб кўрди. Аммо кимдан 
қарз сўрамасин, бирор киши 
пул бермади. Шундан сўнг 
Қўқон шаҳридаги “Буюк ипак 
йўли” савдо маж муасига йўл 
олган Ш.Валижонов бозорда 
телефон аппаратлари сотувчи 
бўлган таниши А.Номозовни 
учратиб қолади. Ўзаро салом- 
аликдан сўнг А.Номозовнинг 
харидорлар билан андармон 
бўлиб турганидан фойдала
ниб, ба ҳоси 1.700.000 сўм 
бўлган “Redmi Notе 11” русум
ли телефон аппаратини ўғир
лайди ва уни терговда шахси 
аниқланмаган харидорга со
тиб юборади.

Орадан бир ҳафта ўтгач, 
нафси ҳакалак отган Ш.Вали
жонов қариндоши М.Ҳолиқов
нинг 2 бош қора молини ўғир
лаб, 10 миллион сўмга сотади 
ва пулни шахсий эҳтиёжи учун 
сарфлайди.

Ш.Валижонов 23 январь 
куни Катта Баҳрин қишлоғи
да яшовчи таниши Муҳсин 
Тоҳиров билан таксида Қўқон 
шаҳрига йўл олади.

Такси йўлда елдек учиб бо
рар экан, Ш.Валижонов ҳам-
роҳини гапга солиб кетади. 
Қўқон шаҳрига кириб бориш
гач, у бошқа бир танишига 
қўн ғироқ қилиш баҳонасида 
М.Тоҳировдан уяли телефо
нини бериб туришни илтимос 
қилади. Лекин қўнғироқ қилгач, 
телефонни эгасига қайтариб 
бермайди. Шу боис М.Тоҳи
ров ундан телефонини қайта
ришни талаб қилади. Бундан 
жаҳли чиққан Ш.Валижонов 

дабдурустдан М.Тоҳировни 
машинадан тушириб юборади.

— Устингиздан арз қила
ман, — дейди бояқиш йигит 
мажбуран таксидан тушаётиб.

— Эй, тирмизак, хоҳлаган 
жо йингга бор...

У шундай деб жабрланувчи
нинг “Оppo Reno 7” русумли, 
нархи 7.500.000 сўмлик теле
фон аппаратини талончилик 
йўли билан қўлга киритади. 
Сўнгра аппаратни номаълум 
кимсага сотиб, пулини ҳам-
ёнига уради.

Ш.Валижоновнинг жино
ий қилмиши шу билан туга
майди. У 28 январь куни Шўх 
қиш лоғида яшовчи Муҳрид
дин Мирзабоевнинг “Дамас” 
русумли автомашинасини 
Дан  ғара тумани томонга олиб 
қочади. Бироқ “Чодаклик” 
ма ҳалласига етганида, ве
лосипедда келаётган Азим 
Маҳмудовни уриб юборади. 
Оқибатда А.Маҳмудов ўртача 
оғирлик даражасида жароҳат 
олади. Ш.Валижонов ҳовлиқ-
қанча йўлида давом этади. 
Тез орада М.Бадалбоевга те-
гиш ли “Матиз” русумли авто-
машинага бориб урилади. 
Ш.Валижонов “Дамас” авто
машинани воқеа жойида қол
дириб, юкхонасида бўлган 
7.800.000 сўмни олади-да, 
жавобгарликдан қутулиш учун 
Тошкент шаҳрига жўнайди.

Буни қарангки, шунча “ҳу
нар” кўрсатган Ш.Валижонов 
пойтахтда ҳам тинч юрмайди. 
У 31 январ куни ярим тунда 
Лутфий кўчаси бўйлаб “Ко
балт” русумли таксида кета
ётганида 2 нафар ўсмир ва 2 
нафар қизнинг сайр қилиб юр
ганига кўзи тушади. Уларнинг 
олдида таксидан тушиб, ўзи
ни фуқаро кийимидаги ички 
ишлар бўлими ходими сифа
тида таништиради.

— Мен шу ҳудудни назорат 
қиламан. Бемаҳалда нима қи

либ юрибсизлар?, — дея ки
нояли оҳангда сўроққа тутади 
у йигитларни. 

Бу саволда йигитларнинг 
гўёки суюқоёқ қизлар билан 
кўнгилхушлик қилиб юрганига 
ишора бор эди. Бинобарин, у 
йигитларни ўзи келган таксига 
мажбурлаб ўтирғизади.

— Ҳозир ички ишлар бўли
мига борамиз. Ўша ерда нима 

қилаётганларингни айтасан
лар, — дейди Ш.Валижонов 
уларни қўрқитиб. 

Йўлда сохта ходим йигит
лардан бири Хурсандбек Ибо
дуллаевнинг нархи 4,5 милли
он сўмлик “Iphone XS” русумли 
уяли телефони ва 120.000 сўм 
пули, шериги Ж.Икрамовнинг 
баҳоси 13.950.000 сўмлик 
“Iphone 14 Рro” русумли мобил 
телефонини очиқдан-очиқ тор
тиб олади. Бу ҳам етмагандек, 
Х.Ибодуллаев ва Ж.Икромов
ни таксидан тушириб, ҳодиса 
жойидан қочиб қолади. Аммо 
тонготарга яқин Х. Ибодуллаев 
ўзининг рақамига қўнғироқ қи-
либ, телефонини қайтариб 
беришини сўрайди. Бунга жа
вобан Ш.Валижонов таниши 
Ҳумоюн Раҳматовнинг банк 
пластик картаси рақамини ай
тиб, 500.000 сўм ўтказишини 
талаб қилади. Йўқса, телефон 
аппаратини синдириб ташла
шини билдиради. Х.Ибодул
лаев айтилган пластик картага 

450.000 сўм туширади. Бироқ 
товламачи иккала телефонни 
ҳам эгаларига қайтармайди. 

Бундан ташқари Ш.Вали
жонов 19 февраль куни “Тер
миз-Тошкент” йўналишида 
қатновчи Нуриддин Ашуровни 
ҳам чув туширади. У воҳадан 
жўнаётганда ҳайдовчига йўл 
ҳақини Тошкентда – манзилга 
етиб боргач, беришини айта

ди. Автомашина ярим тунда 
“Лабзак” даҳасига етиб кел
ганда Н.Ашуровнинг нархи 
4.500.000 сўмлик “Redmi 9 S” 
русумли уяли телефонини та
нишига қўнғироқ қилиш баҳо
наси билан олиб, ўзини гўёки 
гаплашаётгандек кўрсатиб 
қочиб кетади. Н.Ашуров эса, 
унга қўнғироқ қилиб, телефон 
аппаратини қайтариб бери
шини сўрайди. Лекин бад
нафс жиноятчи таниши Жасур 
Узоқовнинг пластик картасига 
1.200.000 сўм туширсагина 
телефонни қайтаришини бил
диради. Ноилож қолган жабр
ланувчи у талаб қилган пулни 
ўша пластик рақамга ўтказиб 
беради. Аммо фирибгар теле
фонни ўчириб қўяди. Оқибат
да Н.Ашуров ҳам телефони, 
ҳам пулидан айрилади. 

Ш.Валижонов яна ўзгалар 
мулкига кўз олайтиришда да
вом этади. У 9 нафар кишининг 
26.898.206 сўмлик мулкини та
лончилик ва фирибгарлик йўли 

билан қўлга киритади. Бироқ 
кўп ўтмай у қонун ҳимоячилари 
томонидан қўлга олинади.

Шундан сўнг Ш.Валижо
новга нисбатан жиноят иши 
қўзғатилади. Тергов-суришти
рув жараёнида уяли телефон 
аппаратлари ва М.Ҳолиқов
нинг қорамоллари далилий 
ашё тариқасида олинади. 
Қо  лаверса, Қўқон шаҳридаги 
“Глобал баҳолаш” масъулияти 
чекланган жамияти хулоса
лари асосида М.Мирзабоев
нинг “Дамас” автомашинасига 
6.391.640 сўмлик, М.Бадал
боевга тегишли “Матиз” ав
томашинасига 6.138.715 
сўмлик техник шикаст етказ
гани аниқланди. Мазкур ишни 
кўриб чиққан жиноят ишла
ри бўйича Фурқат тумани су-
ди Ш.Валижоновни Жиноят 
кодексининг 165-моддаси 
1-қисми, 166-моддаси 3-қисми 
“а” банди, 168-моддаси 3-қис-
ми “б” банди, 169-моддаси 
3-қис ми “а” банди, 266-мод
даси 1-қисми, 267-моддаси 
1-қисми билан айбдор деб 
топиб, муайян муддатга озод
ликдан маҳрум қилиш жазо
сини та йин лади. Шунингдек, 
судланувчидан жабрланувчи
ларга етказилган моддий за
рарларни ундириш ҳам белги
ланди.

Агар жиноят иши матери
аллари ҳамда Ш.Валижонов
нинг 25 йиллик умр йўлига 
назар ташланса, у 17 ёшида 
жиноят кўчасига қадам қўйга
нини кўриш мумкин. Дастлаб 
у босқинчилик, кейин чалик 
ик ки марта талончилик жино
ятларини содир этган. Ўзи
га нисбатан амнис тия акти 
ҳамда бағрикенглик тамойил
лари қўлланилгани ҳам унинг 
сўқир кўзини очмаган. Бу 
қисматга унинг тарбиясидаги 
кемтиклик бош сабаб бўлса, 
ажаб эмас. Чунки у нотинч 
оилада ўсиб-улғайган. Бу эса, 
ўз навбатида, оила тинчлиги, 
таълим-тарбиянинг нечоғлик 
долзарблигини кўрсатади. Зе-
ро, маърифатпарвар аж дод-
ларимиз таъкидлаганидек, 
таъ   лим-тарбия ҳамиша ҳа
ёт-мамот масаласи бўлиб қо
лаверади.

Хуршид ҚОСИМОВ,
жиноят ишлари бўйича 

Фурқат тумани суди раиси

Жиноят ва жазо

НОҚОБИЛ  
ФАРЗАНД
2 ой ичида 
6 турдаги 
жиноятни 
содир этди

Учкўприк туманининг Гул қишлоғида яшов-
чи Шерали Валижонов (исм-шарифлар ўзгар-
тирилган) 2022 йил 31 декабрь куни уйқудан 
бироз тушкин кайфиятда уйғонди. Чунки кириб 
келаётган янги йил байрамини нишонлаш учун 
унинг пули йўқ эди. Шу боис нонушта қилишга 
ҳам иштаҳаси бўлмай кўчага чиқди.

Қизиқарли фактлар
Дунёнинг бирон-бир ҳудудида содир бўлган тўфонлар акса-

рият ҳолларда аёл номи билан аталганига гувоҳ бўлиш мум-
кин: «Катрина», «Иза белл», «Ҳарви», «Сэнди», «Наргиз»...

Хўш, аслида тўфонларга ном бериш нега одат тусига кир-
ган? Бу номлар қандай танланади? Тўфонлар нега аёллар 
исми билан аталади? Кейинги йилларда энг йирик тўфонлар 
қаерларда содир бўлди?

Қуйида шу ҳақида маълумот берамиз.

ТАБИАТНИНГ 
СИРЛИ ҲОДИСАСИ

Ер юзида ҳар йили тўфон
лар содир бўлиши оқибатида 
кўп лаб шаҳар ва қишлоқлар 
вайрон бўлади. Бундай ку
тилмаган фалокат натижаси
да одамларнинг ҳам қурбон 
бўлиши янада ачинарли. Ер 
юзи бўйлаб содир бўлаётган 
йирик тўфонларга турли ном
лар берилиши одат тусига 
кирган. Аслида бунинг тари
хи ХХ асрнинг бошларига бо
риб тақалади. Биринчи марта 
тўфонларни австралиялик 
метеоролог олим Клемент 
Рагг номлаган. У турли хил 
тўфонларни табиат ҳодиса
ларини ўрганиш учун маб-
лағ ажратишда жонбозлик 
кўрсатган парламент аъзо
лари исмлари билан атаган. 
Кейин чалик Иккинчи жаҳон 
уруши пайтида америкалик 
ҳарбийлар Кариб ҳавзасида 
содир бўлган турли тўфон
ларга турмуш ўртоқлари ёки 
оналарининг исмларини қў-
йишган.

1950 йилдан бошлаб тў
фонларга ҳарбий алифбо 
фонетикаси асосида ном бе
риш тизими жорий этилади. 
Аммо орадан уч йил ўтгач, 
тўфонларга яна аёллар ис
мини қўйиш тартибига қайти
лади.

1979 йилдан бошлаб 
Жаҳон метеорология ташки
лоти тўфонларга қўйилади
ган исмлар рўйхатига эркак-
лар исмини ҳам киритади. 
Бироқ шундан сўнг ҳам таби
ий офатларга асосан аёллар 
исми бериб келинмоқда.

Тўфонлар пайдо бўладиган 
бир нечта минтақаларнинг 
ҳар бири ўз рўйхатига эга. Ми
сол учун айтадиган бўлсак, 
Атлантика океанида пайдо 
бўладиган тўфонлар учун ҳар 
бири 21 номдан иборат 6 та 
рўйхат мавжуд. Мазкур рўйхат 
бўйича 6 йил давомида тў
фонларга ном қўйиб бори
лади. Олтинчи йилда рўйхат 
тугагач, еттинчи йилдан яна 
биринчи рўйхатдаги номлар 
қайта қўйила бошланади.

Мабодо бир йилда 21 та
дан ортиқ тўфон содир бўлиб, 
рўйхатдаги номлар етмай 
қолса, унда кейингиларига 
грекча ҳарфлар номи қўйила
ди. Йирик ҳамда катта ҳало
катларни келтириб чиқарган 
тўфонлар номи рўйхатдан 
чиқариб ташланади ва бош-
қаларига қўйилмайди.

Шу ўринда айтиб ўтиш ке
ракки, тўфонларни бу тарзда 
номлаш тартибига японлар 
амал қилмайди. Улар таби
ий офатларни турли ҳайвон, 
гул ва дарахтлар номи билан 
аташади.

Одатда, кичик тўфонларга 
ном берилмайди. Асосан йи
рик табиий офатларнинг ша
мол тезлиги инобатга олина
ди. Охирги пайтларда шамол 
тезлиги секундига 32 метр-
дан ошган тўфонларга ном 
берилмоқда.

Ҳалокатли тўфонлар биз
нинг ас римизда ҳам тез-тез 

учраб турибди. Хусусан, 
«Катрина» тў  фони 2005 йил 
23 августда Кариб ҳавзаси
да, Багам ороллари яқинида 
юзага келади ва бешинчи 
тоифагача кўтари либ, 30 ав
густ куни тинади. Тўфон ав
жига чиққанда, шамол тезли
ги соатига 280 километр гача 
етган. «Кат рина» ёпирилиши 
эҳтимоли бўлган ҳудудлар
дан миллионлаб одамлар 
бош қа жойларга кўчирилган. 
«Катрина» тўфони йўлида 
учраган барча нарсани вай
рон қилган. АҚШнинг Луизи
ана штатидаги Янги Орлеан 
шаҳрини бутунлай сув бо
сиши оқибатида 1 836 киши 
ҳалок бўлади. 700 минг одам 
уйи дан айрилади. Умумий 
ҳисобда «Катрина» АҚШга 
125 миллиард доллар зарар 
етказган.

2012 йил 22 октябрда «Тў
фонлар уяси» деб ном олган 
Кариб ҳавзасида «Сэнди» 
тўфони пайдо бўлади ва 2 
ноябр куни Канада ҳудуди
да тинади. Тўфон аввалига 
Ямайка, Куба, Багам оролла
ри ва Ҳаитига жиддий зарар 
етказади. Сўнгра АҚШнинг 
шарқий қирғоқларига қараб 
ҳаракатланади ва Нью-Йорк, 
Нью-Жерси, Конектикут 
штатларни қамраб олади.

Ўшанда тўфон туфайли 
Нью-Йоркда метро, автобус 
ва поезд қатнови тўхтаб қо
лади. Нью-Йорк метросини 
бутунлай сув босади. Нью-
Йорк фонд биржаси икки 
кун ишламайди. Товар бир
жаси савдоларни электрон 
режимга ўтказишга мажбур 
бўлади.

«Сэнди» тўфони 233 на
фар кишининг ўлимига сабаб 
бўлади ва АҚШга 68,7 милли
ард доллар зарар етказади.

2008 йил 27 апрел куни 
Ҳинд океани шимолидаги 
Бенгал қўлтиғида шакллан
ган ва 2 май куни тинган 
«Наргиз» тўфони ҳам кўп 
зарар етказган табиий офат 
ҳисобланади. БМТ маълу
мотларига кўра, ушбу тўфон 
туфайли қарийб 100 минг 
одам ҳалок бў лган. 56 минг 
нафар одам бедарак йўқо
лади. 100 минглаб оилалар 
бош панасидан айрилган. 
Умумий ҳисобда 2,4 миллион 
одам жабрланган. «Наргиз» 
етказган зарар миқдори 4 
миллиард долларга баҳолан
ган.

Хабар
Судьялар миллий конференцияси:
маънавияти баланд ва иродаси мустаҳкам 

судья адолатсизликка йўл қўймайди

  (Бошланиши 1-бетда)
Қайд этилганидек, замонавий дунё-

да мамлакатнинг ривожи – жамиятда 
айнан қонун ва адолат устуворлиги 
таъминланиши, мустақил ва адолатли 
суд мавжудлиги билан ўлчанади. 

– Судьялар ва барча суд ходимла
ри мамлакат ривожига ўз ҳиссамизни 
қўшишимиз керак, – деди Б. Исломов. 
– Бу адолатли, қонуний ва асосли суд 
қарорлари орқали амалга оширилади. 
Айтиш керакки, суд тизимини мутлақо 
янги босқичга олиб чиқиш, фуқаролар
нинг судга мурожаат қилиш имконият
ларини янада кенгайтириш мақсадида 
муҳим чора-тадбирлар амалга оши
рилмоқда. Бундан кўзланган асосий 
мақсад – судьяларнинг масъулиятини 
ошириш, ишларнинг сифатли ва ўз 
вақтида кўрилишини таъминлаш, суд 
қарорларини қайта кўришда вилоят 
судларининг имкониятларидан сама
рали фойдаланиш, муаммоларини 

жойида ҳал қилиш ва ортиқча сарсон
гарчиликларга йўл қўймасликдир. 

Тадбирда судьялар жамиятнинг ҳар 
томонлама етук қатлами бўлишига эри
шиш учун улар билимли, маънавия ти 
ва одоби юксак бўлиши кераклиги қайд 
этилди. Зеро, маънавияти баланд ва 
иродаси мустаҳкам судья адолатсиз
ликка йўл қўймайди. 

USAIDнинг Ўзбекистондаги миссия
си раҳбари Девид Хоффман Ўзбекис-
тон билан USAIDнинг суд соҳасини 

ривожлантириш бўйича ҳамкорлиги
га ўттиз йил тўлганига тўхталиб ўтди. 
Суд тизимининг рақамлаштирилиши
да, суд-ҳуқуқ соҳасига оид қонунчи
ликнинг халқаро стандартларга муво
фиқлаштирилишида ўзаро ҳамкорлик 
яхши самара берди. Бугун қонун усту
ворлиги, судья маънавияти каби ма
салаларга урғу берилди. Бу соҳа учун 
жуда зарур омиллардир. Зеро, АҚШ 
судида ҳам булар алоҳида ўрин эгал
лайди. 

– Миллий судьялар конференцияси
да одил судловни амалга оширишдаги 
долзарб масалалар муҳокама қилин
моқда, – деди жиноят ишлари бўйича 
Чилонзор тумани суди судьяси Сарвар 
Мамадиев. – Бунинг учун анжуманга 
профессионал, илмий салоҳиятга эга 
бўлган судьялар жалб этилган. Ишти
рокчилар амалиётда келиб чиқаётган 
муаммоларни таҳлил қилиш ва бар
тараф этиш бўйича фикр алмашди. 
Маълумки, мамлакатимизда амалга 
оширилаётган суд-ҳуқуқ ислоҳотлари 
замирида инсон омили мужассам бў

либ, буни амалда таъминлашда судья
лар муҳим ўрин тутади. Янги таҳрирда 
қабул қилинган Конституцияни тўғри
дан-тўғри қўллаш, гендер тенглик ва 
соҳага оид бошқа янги қонун ҳужжат
лари ҳақида ҳам сўз юритилди. Зеро, 
бу борада Президентимизнинг қатор 
ва тизимли ҳужжатлари қабул қилин
ган. Буларнинг ижросини самарали 
таъминлаш инсон манфаатига, суд
ларга келаётган ҳар бир фуқаронинг 
ундан рози бўлиб чиқиб кетишига хиз
мат қилади. 

Икки кун давомида анжуман ишти
рокчилари бир неча тегишли сессия
лар доирасида маъмурий, фуқаролик, 
жиноят ва иқтисодий судларда одил 
судловни амалга оширишнинг долзарб 
масалалари юзасидан ўзаро тажриба 
алмашиб, мавжуд муаммо ва вазифа
ларни атрофлича муҳокама қилади. 

Конференция кун тартибидан суд 
қарорларининг қонунийлиги, асослили
ги ва адолатлилигини текшириш инс-
титути такомиллаштирилиши муноса
бати билан процессуал қонунчиликка 
киритилган ўзгартириш ва қўшимчалар 
мазмун-моҳияти ўрин олган.

Судларда конституциявий норма
ларни тўғридан-тўғри қўллаш амалиё-
ти ҳамда гендер дискриминацияси ва 
зўравонликнинг олдини олиш бўйича 
халқаро стандартларни жорий қилиш 
каби масалалар ҳам муҳокама қили
нади. 

Анжуман давомида суд корпуси ва
килларига судларда ахборот-коммуни
кация технологияларини жорий этишга 
бағишланган асосий тадбирларнинг 
тақдимоти ташкил этилади. Электрон 
суд ишларини юритиш имкониятлари
дан фойдаланган ҳолда одил судлов
ни амалга ошириш самарадорлигини 
ошириш бўйича кейинги қадамлар 
тўғрисида маълумот берилади.

Норгул АБДУРАИМОВА, 
ЎзА мухбири


